
Nd. 154. Frumvarp til laga
um virkjun Svelgsár í Helgafellssveit.

Flm.: Bjarni Bjarnason.

1. gr.
Sveitarstjórn Stykkishólmshrepps heimilast að reisa raforkustöð við Svelgsá í 

Helgafellssveit í Snæfellsnessýslu, til þess að vinna ú r henni raforku til almennings- 
þarfa, leggja háspennutaugar til Stykkishólms og þeirra staða annarra, er ákveðið 
kann að verða að leiSa raforku til frá Svelgsá, svo og að gera afspennistöðvar og þau 
mannvirki önnur, er með þarf til að koma orkunni til notenda.

2. gr.
Áður en byrjað er á verkinu, skal senda atvinnum álaráðherra frum drætti að hin- 

um fyrirhuguðu mannvirkjum , ásamt lýsingu á þeim. Getur ráðherra krafizt þeirra 
breytinga á fyrirhugaðri tilhögun verksins, sem nauðsynlegar kunna að þykja, að 
dómi sérfræðinga, vegna almenningshagsmuna.

3. gr.
Þegar sveitarstjórn Stykkishólmshrepps hefur reist raforkustöð við Svelgsá og 

tekið hana i notkun, skal virkjunin rekin sem sjálfstætt fyrirtæki með sérstöku reikn- 
ingshaldi, samkvæmt reglugerð, er atvinnum álaráðherra staðfestir.

4. gr.
Raforkustöðin við Svelgsá selur rafmagn til Stykkishólms. Þá raforku, sem um- 

fram kann að verða þörf notenda í Stykkishólmi á hverjum tíma, er raforkustöðinni 
skylt að láta í té við stöðvarvegg í orkuverinu og við spennistöðvar á háspennulinum 
frá Svelgsá til Stykkishólms til almenningsnota í nærliggjandi sveitum, við kostnaðar- 
verði, að viðbættum 10%. Þetta verð má þó aldrei fara fram  úr því, sem greitt er 
fyrir raforkuna í Stykkishólmi, miðað við afhending á sama stað. Skal verð þetta, ef 
samkomulag næst ekki, ákveðið með mati samkvæmt 147. gr. 1. b. vatnalaganna 
frá 1923.

5. gr.
Nú óska nærliggjandi héruð að fá meira rafm agn en unnt er að láta þeim i té af 

þeirri orku, er við fyrstu v irkjun fæst, og er sveitarstjórn Stykkishólmshrepps þá 
heimilt, að fengnu leyfi atvinnum álaráðherra, að auka v irk junina svo sem henta 
þykir. Skal aukningin fram kvæm d jafnsk jó tt og fé er fyrir hendi, nema gildar 
ástæður, að dómi ráðherra, hamli.

6. gr.
Lög þessi öðlast þegar gildi.

G r e i n a r g e r ð .
í byrjun þessa þings flutti ég ásam t öðrum hv. alþm. tillögu til þingsályktunar 

um ríkisábyrgð fyrir v irk jun  Svelgsár í Helgafellssveit. Tillagan kom bráðlega til 
umræðu og var vísað til fjárveitinganefndar. Eg hef nú sannfærzt um, að nefndin 
muni ekki vera einhuga um að mæla með því, að tillagan nái sam þykki Alþingis. 
Hins vegar er mér kappsmál að finna þá lausn á þessu máli, sem allflestir alþm. 
gætu orðið samm ála urn. Þess vegna ber ég fram  þetta frv. V irkjunarskilyrði í 
Svelgsá hafa verið rannsökuð við og við síðan 1935. Haustið 1941 var síðasta rann- 
sókn gerð, og sú kostnaðaráæ tlun, sem fyrir liggur h já  rafm agnseftirliti ríkisins, er 
byggð á þeirri rannsókn. Sé miðað við, að vélar væru keyptar í Englandi, en annað 
efni að mestu í Ameriku, er áætlað, að m annvirki þetta kosti um 900 þús. kr.

Áætlun um rekstrarafkom u rafveitunnar er enn ekki fyrir hendi, en augljóst 
er, að skilyrðin til að láta hana bera sig eru hin allra beztu. í Stykkishólmi eru um 
600 manns, tvö frystihús og nokkur annar iðnaður, mikil verzlun og útgerð. Ekki 
er að undra, þótt kauptúnsbúar leggi mikla áherzlu á virkjun þessa.


